
Menter Iaith Sir Caerffili – Swyddog Cefnogi Iaith Gofal Plant


Swydd Ddisgrifiad

Swydd Deitl: Swyddog Cefnogi Iaith Gymraeg Gofal Plant

Lleoliad: Swyddfa’r Fenter yn Ystrad Mynach ond fe fydd yn ofynnol i deithio ar draws cymunedau Bwrdeistref Sirol Caerffili wrth ymweld ag amrywiaeth o ddarpariaethau gofal plant.	

Cyflogwr: Menter Iaith Sir Caerffili

Oriau: 30 - 37 awr yr wythnos

Cyflog : £27,254 - £29,540 (pro rata os yn gweithio llai na 37 awr yr wythnos)

Gwyliau: 28 diwrnod (wedi seilio ar 37 awr) yn codi ar ôl 5 mlynedd yn ogystal â 3 diwrnod cwmni ychwanegol rhwng Nadolig a’r Flwyddyn Newydd.	

Cynllun Pensiwn: Rhoddir cyfraniad o 5% gan y Fenter i gynllun pensiwn y cwmni.
	
Cyfnod:  Cytundeb hyd at 31 Mawrth 2028 gyda pharhad yn ddibynnol ar estyniad y cytundeb gyda Cyngor B.S.Caerffili.

Pwrpas y Swydd
Gweithredu cytundeb Menter Caerffili gyda Cyngor B.S.Caerffili i gefnogi o leiaf 15 o safleoedd gofal plant amrywiol yn sir Caerffili i gynyddu eu defnydd o’r Gymraeg. Fe fydd y swydd yn cynnwys cefnogi safleoedd yn ymarferol yn ogystal â datblygu a chynnal hyfforddiant perthnasol i weithlu gofal plant y sir. 

Prif tasgau’r swydd

· Cydweithio â Phrif Swyddog  y  Fenter er mwyn gweithredu’r cytundeb a datblygu pecyn cynhwysfawr o gefnogaeth i’r sector gofal plant.
· Datblygu a gweithredu’r cynllun Y Ffordd i Ddwyieithrwydd o fewn o leiaf 15 o leoliadau gofal plant Cymraeg a Saesnge er mwyn darparu cefnogaeth ymarferol ac effeithiol gyda’r bwriad o gynyddu defnydd o’r Gymraeg. 
· Rhannu gwybodaeth ac arbenigedd o sgiliau a datblygiad caffael Cymraeg mewn plant a phobl ifanc  
· Cefnogi datblygu sgiliau iaith Gymraeg staff gofal plant
· Cefnogi'r gwaith o ddatblygu amgylcheddau gofal plant ieithyddol gyfoethog 
· Gwella datblygiad y Gymraeg ym mhob math o ddarpariaeth gofal plant (cyfrwng Cymraeg a Saesneg) ar draws y fwrdeistref 
· Symud lleoliadau tuag at ddarparu mwy o Gymraeg yn eu lleoliad tuag at 50% o'r sesiwn a gyflwynir yn Gymraeg erbyn diwedd y rhaglen. 


· Asesu sgiliau ieithyddol y gweithlu o fewn y lleoliadau sy’n rhan o’r cynllun.
· Adnabod anghenion hyfforddiant y gweithlu gofal plant.
· Datblygu rhaglenni hyfforddiant addas er mwyn gwella sgiliau iaith Gymraeg y gweithlu gofal plant lleol.
· Cyfrannu at y broses o monitro a gwerthuso effaith y cynllun ar leoliadau gofal plant.
· Hyrwyddo llwyddiant a chynnydd lleoliadau sy’n dilyn y cynllun.

.
Cyflawni’r Swydd
Fe fydd y Swyddog yn atebol i Brif Swyddog a Bwrdd Rheoli’r Fenter.

Fe fydd gofyn i weithio gyda’r nos ac ar benwythnosau ar adegau yn ogystal â theithio i gyfarfodydd, cynadleddau ac i ymweld â mudiadau eraill.

Fe fydd y Swyddog yn ymwybodol o iechyd a diogelwch ei hunain ac eraill ac yn ymrwymo i ddilyn polisïau a gweithdrefnau Iechyd a Diogelwch y mudiad.

Mae Menter Iaith Sir Caerffili yn gweithredu Polisi Cyfleoedd Cyfartal. Mae’r polisi hwn yn ymwneud a’r bobl y bydd y Swyddog mewn cyswllt ag hwy a’r ffordd y maent yn cyflawni ei gwaith. Mae Menter Iaith yn gweithio gyda nifer o bobl sydd â chyfleoedd cyfyngedig oherwydd eu dewis iaith ac fe fydd dulliau o herio a datrys y sefyllfa hon yn dylanwadu ar y gwaith.


Y Person sy’n Cyflawni’r Gwaith

	Manyleb Person
	
Angenrheidiol neu Dymunol

	Profiad
	

	Profiad o weithio trwy gyfrwng y Gymraeg a’r Saesneg.
	A

	Profiadol o ddefnyddio meddalwedd Technoleg Gwybodaeth.
	A

	Profiad o weithio o fewn darpariaeth gofal plant neu addysg blynyddoedd cynnar.

	A

	Profiad o ddefnyddio technegau trochu iaith o fewn y blynyddoedd cynnar.
	D

	Sgiliau a Galluoedd
	

	Sgiliau llafar ac ysgrifenedig trwy gyfrwng y Gymraeg o safon uchel iawn.
	A

	Y gallu i gynllunio a threfnu gwaith yn effeithiol.
	A

	Y gallu i weithredu yn annibynnol gan ddatblygu syniadau heb arolygaeth sylweddol
	A

	Sgiliau cyfathrebu a chyflwyno da ar lafar ac yn ysgrifenedig.
	A

	Sgiliau rhyngbersonol a chyfathrebu o safon uchel a’r gallu i weithio gyda trawsdoriad o bobl.
	A

	Sgiliau trefnu o safon uchel.
	A

	Y gallu i weithio fel rhan o dîm.
	A

	Profiad o fonitro a gwerthuso gwaith.
	D

	




Gwybodaeth a Deallusrwydd
	

	Dealltwriaeth fanwl o’r maes gofal plant neu addysg blynyddoedd cynnar a gofynnion cyfreithiol y sector.
	A

	Dealltwriaeth o waith y Mentrau Iaith a phartneriaid sy’n ymwneud â’r maes hyrwyddo’r Gymraeg

	D

	Addysg a Hyfforddiant
	

	Lefel 3 mewn Gofal Plant a Blynyddoedd Cynnar neu chymwyster berthnasol arall.
	A

	Trwydded Gyrru lawn.
	A

	Parodrwydd i ddilyn unrhyw hyfforddiant perthnasol ac angenrheidiol.
	A

